
ᓇᐃᓈᖅᓯᒪᔪᖅ  
 
ᑎᒪᒃ ᓄᓇᒥᙶᖅᑐᓕᕆᔨᒃᑯᑦ (ᐆᒃᑐᖅᑐᑦ) ᐱᕙᓪᓪᓕᐊᑎᑦᑐᒪᔮ 2ᒋᔭᖓ ᑲᐱᓯᓕᒃᑑᕐᒥ 
ᐱᓕᕆᐊᒃᓴᐅᑉ (ᐱᓕᕆᐊᒃᓴᖅ) ᖃᓂᒋᔮᓂ 153 ᑭᓛᒥᑕᓂᒃ ᐅᖓᓯᒃᑎᒋᓪᓗᓂ ᐃᖃᓗᒃᑑᑦᑎᐊᑉ 
ᓂᒋᐊᑕ ᐱᓇᖕᓇᖅᐸᓯᐊᓂᑦ ᕿᑎᕐᒥᐅᓂ ᓄᓇᕗᒻᒥ. ᐱᓕᕆᐊᒃᓴᖅ ᐱᖓᓱᒃᑲᓐᓂᕐᓂᒃ ᒎᓗᖃᕐᑐᓂᒃ 
ᐅᔭᕆᖕᓂᐊᒃᑲᓐᓂᕐᓂᕐᒥᒃ, ᐅᔭᕋᖕᓂᐊᖅᑕᐅᔪᑦ ᐅᔭᕋᖕᓂᐊᖅᑕᐅᕙᓪᓕᐊᓂᖏᑦ, ᐊᒃᑕᑯᑦ 
ᐃᒋᑕᐅᓂᖏᑦ ᐊᒻᒪᓗ ᑭᖑᓪᓕᖅᐹᒥ ᓅᑕᐅᓂᖓ ᐅᔭᕋᖕᓂᐊᖅᑕᐅᔪᑦ.    
 
ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᒪᔨᑦ ᑲᓇᑕᒥ (ECCC) ᐃᓚᐅᖃᑕᐅᖃᑦᑕᖅᓯᒪᔪᑦ 
ᐃᒪᕐᒧᑦ ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᐊᑐᖅᑕᐅᕙᒃᑐᒥ ᐅᓪᓗᒥᒧᑦ ᐅᖃᐅᓯᒃᓴᖃᖅᐸᒃᖢᑎᒃ ᓄᓇᕗᒻᒥ 
ᐃᒪᓕᕆᔨᑦ ᑲᑎᒪᔨᓄᑦ ᐱᐊᓂᒃᓯᒪᑎᒋᓂᖓᓄᑦ ᐃᒪᕐᒧᑦ ᐱᔪᓐᓇᐅᑎᑖᕋᓱᖕᓂᐅᔪᖅ. ECCC ᐃᓚᐅᖃᑕᐅᔪᑦ 
ᑕᒪᑐᒥᖓ ᐃᒪᕐᒥᒃ ᐱᔪᓐᓇᐅᑎᑖᕋᓱᖕᓂᐅᔪᒧᑦ ᕿᒥᕐᕈᓂᕐᒥᒃ ᑖᔅᓱᑎᒎᓇᖅ ᑐᓂᔭᐅᔪᑎᒍᑦ ᓄᓇᕗᒻᒥ 
ᐃᒪᓕᕆᔨᑦ ᑲᑎᒪᔨᓄᑦ.  
 
ᑖᓐᓇ ᑐᓂᔭᐅᔪᖅ ᓇᐃᒡᓕᑎᒋᐊᖅᑎᑦᑎᕗᖅ ᓴᖅᑭᑦᑐᓂᒃ ᐊᕙᑎᓕᕆᔨᒃᑯᑦ ᓯᓚᐅᓪᓗ 
ᐊᓯᔾᔨᖅᐸᓪᓕᐊᓂᖓᓂᒃ ᑲᒪᔨᑦ ᑲᓇᑕᒥ ᐃᓗᓕᖃᐅᖅᑐᓄᑦ ᕿᒥᕐᕈᐊᓚᐅᕐᓂᖏᓐᓂᑦ ᖃᓄᐃᑦᑑᓂᖓᓂᖏᑦ 
A ᐃᒪᕐᒧᑦ ᐱᔪᓐᓇᐅᑎᑖᕋᓱᖕᓂᕐᒧᑦ ᐊᑕᐅᓯᕐᒧᐊᖅᑕᐅᓯᒪᔪᓂᒃ ᑐᓂᔭᐅᓚᐅᖅᑐᓂᒃ ᐆᒃᑐᖅᑐᓄᑦ. ECCC 
ᑐᓂᓯᕙᒃᐳᑦ ᖃᐅᔨᒪᔨᑕᒻᒪᕆᑦ ᖃᐅᔨᒃᑲᐃᔾᔪᑎᖏᓐᓂᒃ ᖃᐅᔨᒪᓂᖏᓐᓂᒡᓘᓐᓃᑦ ᓄᓇᕗᒻᒥ ᐃᒪᓕᕆᔨᒃ 
ᑲᑎᒪᔨᓄᑦ ᒪᓕᒃᖢᒍ ᖃᐅᔨᒪᒻᒪᕆᖕᓂᐅᔪᑦ ECCCᒃᑯᓐᓄᑦ ᐊᑐᐃᓐᓇᐅᔪᑦ, ᐱᔭᕆᐊᖃᖅᑎᓪᓗᒍᑦ ᐊᑖᒍᑦ 
ᑎᑎᕋᖅᑕᐅᓯᒪᔪᑦ 13ᒥ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ. ᐱᓂᐊᕐᓂᕋᓚᐅᖅᑕᖏᑦ ᐊᑐᓕᖁᔭᐅᔪᓪᓗ 
ᑐᓂᔭᐅᔪᑦ ᐱᔾᔪᑎᖃᖅᑐᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ ᑲᒪᔨᑦ ᑲᓇᑕᒥ 
ᐱᔭᕆᐊᖃᖅᑕᖏᓐᓂᒃ ᐱᔾᔪᑎᒋᓪᓗᒍ ᑲᓇᑕᒥ ᐊᕙᑎᒥᒃ ᓴᐳᒻᒥᓂᕐᒧᑦ ᐱᖁᔭᖅ, 
ᓱᕈᕐᓇᖅᑐᖅᑕᖃᖅᑕᐃᓕᑎᑦᑎᓂᕐᒧᑦ ᐱᔪᓐᓇᖅᑎᑕᐅᔪᑦ ᐊᒻᒪᓗ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᓂᕐᒥᑦ ᐃᒪᕐᓗᖕᒧᑦ 
ᐊᑐᖅᑕᐅᔭᕆᐊᓖᑦ (MMER) ᐃᖃᓗᓕᕆᓂᕐᒧᑦ ᐱᖁᔭᕐᒥ.  
 

ECCCᒃᑯᑦ ᐅᖃᐅᓯᒃᓴᖏᑦ ᐊᑐᓕᖁᔭᖏᓪᓗ ᐱᔾᔪᑎᖃᖅᑐᑦ ᐃᔅᓵᕿᓂᕐᒨᖓᔪᓂᒃ, ᐃᒪᕐᓗᖕᒥᒃ 
ᓴᓗᒻᒪᖅᓴᐃᕝᕕᒃ, ᐃᒪᕐᒥᒃ ᐊᐅᓚᑦᑎᓂᕐᒧᑦ ᑎᓯᕋᓛᑦ ᐃᓗᓕᖃᖅᑎᒋᔪᓐᓇᕐᓂᖏᑦ 
ᖃᓄᐃᑐᐃᓐᓇᕆᐊᖃᖅᑐᓪᓗ, ᐆᑕᕐᓇᕐᓂᓖᑦ ᐅᔭᖅᑲᑦ ᐃᔅᓵᕿᕝᕕᐅᓂᕆᔭᖏᓐᓂᑦ, ᐃᒪᕖᑦ 
ᐊᒃᑐᖅᑕᐅᓂᖏᓐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᐃᒪᐅᑉ ᐱᐅᑎᒋᓂᖓᓂᒃ ᓴᖅᑭᔮᕈᑎᑦ, ᐋᖅᑭᒋᐊᕈᑎᑦ 
ᐃᒪᐅᑉ ᑯᕕᕙᓪᓕᐊᑎᒋᓂᖓᓄᑦ, ᓴᕕᕋᔭᒃᓴᐃᔭᖅᑕᐅᔪᑦ ᓱᓪᓗᐊᓗᐃᑦ ᕿᒪᕈᐃᕝᕕᑦ, ᐅᔭᕋᖕᓂᐊᕐᕕᓪᓗᐊᑕᕐᒧᑦ 
ᐃᒪᐅᑉ ᐱᐅᑎᒋᔭᕆᐊᖃᕐᓂᖏᓐᓄᑦ ᑐᕌᕆᔭᐅᔪᑦ ᑲᓐᓄᔭᕐᒧᑦ ᓴᕕᕋᔭᒃᓴᒥᙶᖅᑐᓄᑦ ᑐᖁᓐᓇᖅᑐᓄᓪᓗ, 
ᐃᒪᐅᑉ ᐱᐅᑎᒋᓂᖓ ᖃᓄᐃᓕᖓᓛᕋᓱᒋᔭᐅᓂᖓ ᐊᒻᒪᓗ ᓇᐃᑦᑐᕋᐃᑦᑕᖃᓕᖅᐸᓪᓕᐊᑎᒋᓂᖓ ᐊᕙᑎᒥ. 


